(که‌یسی بڕیار) لێبووردن نییه‌.

زانیاری تازه‌ له‌سه‌ر (که‌یسی بڕیار):پرسیار و وه‌ڵام له‌سه‌ر ماڵپه‌ڕی (وه‌زاره‌تی ناوخۆ)
ئابی ٢٠٠٧
وه‌رگێڕانی له‌ ئینگلیزییه‌وه‌ : هێمن ره‌شید سوڵتان 

   ئێستا به‌ڵگه‌نامه‌ی  پرسیار و وه‌ڵام  له‌ ماڵپه‌ڕی  سنوور و نووسینگه‌ی  کۆچ  له‌به‌رده‌سته‌ و ئه‌وه‌ روونده‌که‌نه‌وه‌ که‌ ئه‌وان چۆن مامه‌ڵه‌ له‌گه‌ڵ که‌یسه‌کانی ( که‌یسی بڕیار ) ده‌که‌ن .                    به‌ شێوه‌یه‌کی تایبه‌تیی سه‌رنج بۆ ئه‌وه‌ راده‌کێشن که‌ ئه‌مه‌ لێبووردن نییه‌. ئه‌نجوومه‌نی په‌نابه‌ران ئاگاداره‌ چه‌ند هه‌وڵێکی تێکده‌رانه  ‌پڕوپاگه‌نده‌ی  ئه‌وه‌یان کردووه‌  .. وا پێده‌چێ خه‌ڵک  به‌ هه‌ڵه‌ تێگه‌یه‌نرابن ، ته‌نانه‌ت به‌فرتوفێڵ  له‌به‌رگیراوه‌ی ئه‌و  به‌ڵگه‌نامه‌ی پرسیار و وه‌ڵامه‌یان به‌ پاره‌ بۆ ‌پڕده‌که‌نه‌وه‌،به‌م له‌خشته‌بردنه‌ که‌گوایه‌ به‌پڕکردنه‌وه‌ی ئه‌م به‌ڵگه‌نامه‌ی‌پرسیاره‌و وه‌ڵامه‌ که‌یسه‌کانیان کاری له‌سه‌ر ده‌کرێت. به‌ڵگه‌نامه‌ی پرسیارو وه‌ڵام به‌ ته‌واویی ئه‌وه‌ روونده‌کاته‌وه‌ که‌ ئه‌وه‌ی بۆ خه‌ڵک نێردراوه‌(فۆرمی پرسیار و وه‌ڵام)ه‌و وه‌ڵام نییه‌ بۆ که‌یسه‌کانی خه‌ڵک هه‌روا پڕکردنه‌وه‌ی له‌به‌رگیراوه‌ی ئه‌م به‌ڵگه‌نامه‌ی پرسیار و وه‌ڵامه‌ش که‌ پێی ده‌وترێت (پرسیارگه‌ل) هیچ واتایه‌کی نییه‌ چونکه‌ ته‌نیا ئه‌و پرسیارگه‌لانه‌ وه‌رده‌گیرێن که‌ وه‌زاره‌تی ناوخۆ  خۆی ناردوویه‌تی .
     پێشینه‌ : له‌ مانگی هه‌فتی 2007 دا وه‌زیری ناوخۆ رایگه‌یاند که‌وا هه‌موو ئه‌و که‌یسه‌ داواکاره‌ په‌نابه‌رییانه‌ی ده‌که‌ونه‌‌ده‌ره‌وه‌ی نموونه‌ی‌نوێی‌داواکاری‌په‌نابه‌ریی تا مانگی‌شه‌شی2011چاره‌سه‌رده‌کرێن. ئه‌و که‌یسانه‌پێشان به‌ناوی(که‌یسی‌ بۆماوه‌کان) ناسرابوون به‌ڵام ئێستا به‌(که‌یسی بڕیار) ناوده‌برێن و له‌ لایه‌ن به‌ڕێوه‌به‌ریی که‌یسی بڕیار له‌ نووسینگه‌ی سنوور و کۆچ مامه‌ڵه‌یان له‌گه‌ڵ ده‌کرێ .
    هه‌ر له‌و به‌ڵگه‌نامه‌دا وه‌زاره‌تی ناوخۆ به‌کورتیی شیرازه‌ی ئه‌وه‌ی دیارکرد که‌کێن ئه‌وانه‌ی‌ده‌خرێنه‌ به‌رایی و نووسینگه‌ی سنوور و کۆچ چۆن مامه‌ڵه‌ له‌گه‌ڵ که‌یسه‌کان‌ ده‌کا ‌. 

ئه‌مه‌ش چه‌ند ده‌قێکی وه‌رگێڕدراوی ئه‌و به‌ڵگه‌نامه‌یه‌یه‌ که‌له‌لایه‌ن وه‌زاره‌تی ناوخۆوه‌ ده‌رچووه‌:

    هه‌روا ئێمه‌ مامه‌ڵه‌ له‌گه‌ڵ ئه‌و  که‌یسه بۆماوه‌ ‌کۆنانه‌ ده‌که‌ین  که‌وا هێشتا  به‌ ته‌واوی چاره‌سه‌ر نه‌کراون . پلانمان وایه که‌ ئه‌مه‌ له‌ماوه‌ی پێنج ساڵ یان که‌متر ئه‌نجامبده‌ین . ئێمه‌ ئه‌وانه‌ ده‌خه‌ینه‌ به‌رایی که‌‌ مه‌ترسیی ده‌خه‌نه‌‌سه‌ر ژیانی‌خه‌ڵک،پاشان زیاتر په‌نجه‌ ده‌خه‌ینه‌سه‌ر ئه‌وانه‌ی که‌ به‌ئاسانی ده‌توانیین بیاننێرینه‌وه‌و هه‌روا ئه‌وانه‌ی یارمه‌تی‌وه‌رده‌گرن له‌گه‌ڵ ئه‌وانه‌ی له‌وانیه‌ مۆڵه‌تی مانه‌وه‌یان بدرێتێ. هه‌موو که‌یسه‌کان به‌پێی شایسته‌یی تاکه‌کان مامه‌ڵه‌ی له‌گه‌ڵ‌ده‌کرێ. ‌ 

    خاوه‌نی هه‌موو ئه‌و که‌یسانه له‌کۆتایدا نامه‌یه‌ک و (پرسیارگه‌ل)ێکیان پێده‌گات، مه‌به‌ست له‌وه‌ش ئه‌وه‌یه‌ که‌ ئه‌و زانیاریانه‌ ‌لای وه‌زاره‌تی ناوخۆ تازه‌بکرێته‌وه بۆئه‌وه‌ی بڕیاری گونجاویان له‌سه‌ربده‌ن. ئه‌گه‌ر سه‌رکه‌وتوونه‌بووی له‌ ناردنه‌وه‌ی ئه‌و پرسیارگه‌له‌  ئه‌وا بڕیار له‌سه‌ر ئه‌و زانیاریانه‌ ده‌رده‌چێت که‌ پێشتر داوته‌ له‌گه‌ڵ هه‌موو ئه‌و به‌ڵگه‌ نووسراوانه‌ی که‌ ناردووته‌ بۆ پشتگیری کردنی که‌یسه‌که‌ت.
    وه‌زاره‌تی ناوخۆ له‌ هه‌فته‌ی ده‌ستپێکردندا( 2 ی ته‌مووزی 2007) کۆی 6000 نامه‌و پرسیارگه‌لی وه‌ک له‌پێشتردانێک ناردووه‌ بۆ خێزانه‌کان که‌منداڵیان له‌گه‌ڵه‌ و یارمه‌تیی وه‌رده‌گرن. 

ئه‌م کورته‌یه‌ ته‌نیا چه‌ند ئامۆژگاریه‌کی سه‌ره‌تاییه‌ بۆ وه‌ڵامدانه‌وه‌ی ئه‌و نامانه‌ی که‌ بۆتان نێردراوه‌.

* فه‌رموو ئه‌م بابه‌ته‌ له‌ ماڵپه‌ڕی ( ئه‌نجوومه‌نی په‌نابه‌ران ) بخوێنه‌وه‌ :
http://www.refugeecouncil.org.uk/policy/briefings/2007/caseresolution.htm
* فه‌رموو له‌سه‌ر ماڵپه‌ڕی (وه‌زاره‌تی ناوخۆ) زانیاری زیاتر له‌سه‌ر ئه‌م بابه‌ته‌ وه‌ربگره‌ :
http://www.ind.homeoffice.gov.uk/applying/asylum/caseresolutionprogammefaqs/



